
二、《出曜經》卷4〈欲品2〉（大正4，630b4-27）： 

昔佛在舍衛國祇樹給孤獨園。 

有一男子居業貧匱多乏財貨，躬自[1]困苦勞功役力[2]，周遍四方而乃獲寶。所獲無

量，從遠歸家，與父母五親共相娛樂，在大眾中而自誇說：「吾今獲寶價直[3]數億，

今當娉[4]娶豪族女，人中盛壯不肥不瘦、不白不黑，婦女姿態一以備悉。」 

既自端正面如桃華色，復以香華脂粉莊嚴其身，日共娛樂不能捨離，餚饌[5]飲食日

日不同，殺害眾生不可稱計[6]，縱情放恣獨勝無匹[7]，會復遇疾即便命終。 

見婦去世，心迷意亂，遂致狂顛遊諸街巷，稱怨而行。 

「一何[8]酷毒？殺鬼無道害我婦命，亦是諸人宗族五親懷嫉妬心，各興斯意欲奪我

婦，恐事彰露[9]竊共陰謀中陷[10]我婦。」如是怨訴，日日不止。 

爾時，世尊以天眼[11]觀清淨無瑕穢，見此男子怨訴街巷，心意迷惑不識正真。 

爾時，世尊欲現其義尋究本末，為後世眾生示現大明，亦使正法久存於世，過去如

來神口印封而印封之，在大眾中而說頌曰： 

「人貪著愛欲，習於非法[12]行，不觀死命至，謂命為久長。」 

爾時，眾會聞說此偈，諸塵垢[13]盡得法眼[14]淨。 

「愚以貪自縛，不求度彼岸，貪為財愛故，害人亦自害。」 

 
 

[1] 躬自：自己，親自。（《漢語大詞典》（十），p.708） 

[2] 役力：猶效力。（《漢語大詞典》（三），p.925） 

[3] 價直：1.款額。（《漢語大詞典》（一），p.1690） 



[4]娉：1.古代婚禮，男方遣媒向女方問名求婚謂之娉。今通作“聘”。《說文‧女部》：“娉，問也。”

段玉裁 注：“凡娉女及聘問之禮，古皆用此字……而經傳概以‘聘’代之。”2.引申為嫁娶，婚

配。（《漢語大詞典》（四），p.361） 

[5] 餚饌：豐盛的菜肴。（《漢語大詞典》（十二），p.564） 

[6] 稱計：計算。（《漢語大詞典》（八），p.114） 

[7] 無匹：3.無雙，無可匹比。（《漢語大詞典》（七），p.100） 

[8] 一何：為何，多麼。（《漢語大詞典》（一），p.37） 

[9] 彰露：顯露，敗露。（《漢語大詞典》（三），p.1132） 

[10] 中陷：中傷陷害。（《漢語大詞典》（一），p.604） 

[11]天眼：1.佛教所說五眼之一。又稱天趣眼，能透視六道、遠近、上下、前後、內外及未來等。  

（《漢語大詞典》（二），p.1434） 

[12] 非法：2.指不合規範。（《漢語大詞典》（十一），p.781） 

[13] 塵垢：5.佛教謂煩惱。（《漢語大詞典》（二），p.1193） 

[14]法眼：1.佛教語。“五眼”之一。謂菩薩為度脫眾生而照見一切法門之眼。（《漢語大詞典》

（五），p.1043） 

 


